
Vlore/ Gjendet nje automjet 1 djegur brenda tunelit ne
Cerkovine, dyshohet se eshté vjedhur kohe meé pare

per veprimtari te paligjshme

Njé automjet tip fuoristradg, i vjedhur disa koh& mé paré, éshté gjetur i djegur né njé tunel té

vjetér ushtarak né zonén e Cérkovinés. Ngjarja éshté konstatuar mbrémjen e sé hénés, rreth
orés 23:00, né njé rrugé té paasfaltuar qé lidh Cérkovinén me fshatrat pérreth.

Pas alarmit pér zjarr, né zoné kané mbérritur shérbimet zjarrfikése, té cilat kané ndérhyré péer
shuarjen e flakéve. Né vendngjarje kané mbeérritur gjithashtu forcat e Policisé dhe grupi
hetimor.

Nga verifikimet e kryera, pérfshiré kontrollin e numrit té shasisé, ka rezultuar se automjeti
ishte raportuar i vjedhur disa kohé mé paré né fshatin Panaja.

Burime nga grupi hetimor béjné me dije se policia po heton edhe pistén nése automjeti mund té
jeté pérdorur pér veprimtari té ndryshme té paligjshme, pérpara se té pérfundonte i fshehur né
tunelin e vjetér ushtarak.

Automjeti ishte brenda tunelit, né njé zoné té izoluar dhe né njé rrugé té paasfaltuar, ¢ka ka béré
qé prania e tij té mos konstatohej mé herét nga banorét e zonés.

Policia ka nisur marrjen dhe administrimin e pamjeve té kamerave té sigurisé né zoné, me
qéllim identifikimin e personave qé kané léné automjetin né tunel, si dhe zbardhjen e itinerarit
té tij.

Hetuesit po punojné pér té pércaktuar se kur éshté sjellé automjeti né kété zoné dhe pér ¢faré
qéllimi mund té jeté pérdorur.

Ndérkohé, si pasojé e djegies sé automjetit, flakét kané pérfshiré edhe njé sipérfage me bimési
prané tunelit, duke kérkuar ndérhyrjen e shérbimit zjarrfikés.

